
Па літаратурным дадзеным [1] 2-фурылсіланы валодаюць высокай для арганшсіланаў 
рэакцыйнай здольнасцю. Уяўлялася цікавым даследаваць гідрасіланы, у малекулах якіх 
адсутнічаюць гетэраараматычныя сістэмы, а ў Of-стане адносна атама крэмнію знаходзіўся бы 
больш моцны нуклеафіл, чым атам кіслароду 2-фурыльнай групы. Такімі з'яўляюцца а- 
амінаалкілгідрасіланы, у прыватнасціі марфалінаметылсілан.

Марфалінаметылсілан атрыманы ў выніку рэакцыі аднаўлення 
марфалінаметылтрыэтоксісілану ЬіАІНд у дыэтылавым эфіру пры малярных суадносінах 
рэагентаў 1:1,3. Выдзяленне марфалінаметылсілану праводзшася з рэакцыйнай сумесі адгонкай 
у вакуме без папярэдняга аддзялення ападку. Правядзенне сінтэзу з уключэннем аперацыі 
фільтравання ападку памяншае выхад. Па дадзеным ГЧС поўны гідроліз Si—Н сувязяў у 
плёнцы парамі вільгаці паветра адбываецца за 2-3 хвіліны.

Паказана, што атрыманы інэртны нерастваральны ў вадзе і арганічных растваральніках 
сшсэсквіаксан, які ўтрымлівае па дадзеным ІЧС рэштавыя ОН-групы, у выніку рэакцыі 
ўзаемадзеяння з гліколевай кіслатой колькасна трансфармуецца ў растваральны ў вадзе 
стабшьны да гідролізу крышталагідрат марфалініёметылспірабі(1-сіла-2,5- 
дывоксацыклапентан-3-вон)ат — першы прадстаўнік электрастатычна стабшізаваных сіланатаў 
(ES-сіланатаў) — манамерных электранейтральных вадарастваратьных устойлівых да гідролізу 
пентакаардынаваных крэмнійарганічных злучэнняў з S i-0 -С-сувязямі [1-3].

У апратонных растваральніках марфалінаметылсілан лёгка ўступае ў рэакцыю са 
шчаўевай кіслатой з утварэннем гома[шчаўевай кіслаты 8і-марфалініёметыл-5і,5і- 
дыгідроксісіланату] (Гошчава дыгідроксісіланат) [4]. Выхад колькасны. Злучэнне лёгка 
раствараецца ў дыметьшсульфаксідзе і вадзе і не раствараецца ў большасці арганічных 
растваральнікаў. Гома[шчаўевай кіслаты 8і-марфалініёметыл-5і,8і-дыгідроксісіланат] можа 
быць атрыманы таксама ў выніку ўзаемадзеяння дысшаксанавых вытворных і палімерных 
марфалінаметылсілсэсквіаксанаў з двуводнай шчаўевай кіслатой ў вадзе.

У рэакцыі марфалінаметылсілану з /йрэ/й-бутанолам ў мяккіх умовах асноўным 
прадукта.м няпоўнага замяшчэння Si-H сувязяў па дадзеным 'Н ЯМР з'яўляецца 
марфалінаметылды-гйрэдй-бутоксісйіан. Вьгхад ~35%.

Алкаголіз гідрасілану СН3ОН працякае з утварэннем марфалінаметылтрыметоксісілану. 
Гідроліз стану не спыняецца на стадыі ўтварэння сіланолу, а трансфармуецца ў адпаведныя 
полісілаксаны. Пры выкарыстанні двухкратнага лішку сілану гідроліз і наступнае награванне 
дае тэтраметоксібісмарфалінаметылдысілаксан з пашырэннем каардынацыі за кошт змянення 
канфармацыі марфалінагруп і каардынацыі атаму кіслароду гетэрацыкла на атам крэмнію.

Такім чынам, наяўнасць каля атаму крэмнію марфатінаметьшьнай трупы садзейнічае 
паскарэнню атакі на атам крэмнію нуклеафільных рэагентаў у рэакцыях замяшчэння вадой, 
спіртамі, гліколевай і шчаўевай кіслотамі, што згодна з тэорыяй кампенсацыі электрычнага 
поля малекул абумоўлена наяўнасцю імкнення да максімальна эфектыўнай стабілізацыі 
сістэмы за кошт кампенсацыі электрычнага поля малекул з удзелам марфаліна-групы i 
атакуючых нуклеафільных агентаў [1].

Выказваю падзяку К.Пыпоўскаму i М.Зялёнцы за правядзенне сумеснага даследавання.

